
de Wilson (1845-1922), escritora e un-
ha das mulleres maéis destacadas do
seu tempo no eido cultural e politico.
Nunha carta a Murguia do 20 de mar-
z0 del867, loaba deste xeito os Canta-
res gallegos de Rosalfa: “He tenido oca-
sién de leer algunas entregas de su
notable Historia de Galicia y también
en Lugo, tuve un gran placer en leer
los cantares gallegos de su esposa, en
los cuales y en particular en su intro-
duccién, hay mucho amor a su pafs y
nobles y elevados pensamientos”.

Poderfamos seguir moito tempo
amosando casos de escritores e ho-
mes famosos na vida cultural galega e
espafiola do século XIX que gaban a
Rosalfa como muller esencial na lite-
ratura e na cultura daquel tempo. Non
temos o espacio preciso, mais lembra-
remos ddas testemufias ignoradas ata
agora, que corresponden aos cultos
pais de duas figuras primordiais da li-
teratura espafola, Ramén del Valle-In-
clan e Antonio Machado.

Entre xufio e xullo de 1867 apare-
ce en Lugo a mellor das novelas de
Rosalia, El caballero de las botas azules,
na que a escritora brilla como exce-
lente cofiecedora e critica da socieda-
de espafiola non galega e do Madrid
do seu tempo. Aa novela supuxo un
avanzo moi importante da narrativa
espafola do século XIX, e agora, cada
vez mais, acada eloxios nos estudios
de historia da literatura, malia que
segue a ser unha obra de lectura non
sempre comprendida. Por eso, resul-
ta moi sorprendente a loanza que lle
tributa, medio ano despois de publi-
cada, Ramén del Valle Bermuidez, o
pai de Valle-Incldan, nunha carta a
Murguia do 24 de xaneiro de 1868;
nela, con moito tino, supdn que a no-
vela vai resultar polémica: “Mi muy
querido amigo: al acabar de leer ayer
noche la interesante novela El caballe-
ro de las botas azules, que no habia teni-
do el gusto de ver antes porque se-
pultado en este destierro he ignorado
mucho tiempo esa publicacién, habfa
formado el propésito de escribir a U.
hoy, |...] tenga la bondad de felicitar a
su Sra. por el excelente libro que aca-

ba de publicar. Ignoro cual pueda ser
la acogida que halle en el publico y
cual fuese el juicio que de él hubie-
sen hecho los criticos, lo que importa
muy poco tratdndose de expresar la
impresiéon que he sentido al leerlo,
en lo que por lo demés no hubieran
influido aquellas circunstancias ni
poco ni mucho; pero creo que si no
me ciega el afecto o no soy muy ne-
gado, ese libro tiene que alcanzar un
éxito extraordinario™.

Doutra parte, no volume Il das
Cartas a Murguia temos estupendas
mostras da gran amizade epistolar
que mantefien Manuel Murgufa e An-
tonio Machado Alvarez, pai do famo-
so poeta homoénimo. Desas cartas
lembraremos sé unha, do 20 de abril
de 1881, escrita en Sevilla, que reflic-
te a sta critica positiva do meirande
libro poético de Rosalfa, Follas novas,
aos poucos meses de ser publicado:
“Recibf a su tiempo su larga y afec-
tuosa e instructiva carta y bastante
después el magnifico libro Follas novas
que hice anunciar repetidas veces en
la Enciclopedia y que trasladé a un
distinguido literato amigo mio para
que hiciese un extenso juicio de ella,
siendo esta la hora en que ni ha he-
cho el juicio ni fuera devuelto el libro.
Dé U. en mi nombre un millén de gra-
cias a su Sra. y pidale un millén de
perdones por mi falta de energfa de
no haber arrancado el libro de mi
amigo y haber hecho yo su critica,
aunque fuera més desautorizada””.

Rematamos este aspecto, anque
pagarfa a pena falar moito mais del,

Pondal escribindo a tltima estrofa dos Eoas.
Sinala a revista na que sae a foto a curiosidade
de que este autor escribfa de pé as stas
composicions poéticas

pois non debe aturarse tantas inexac-
titudes e parvadas que seguen a di-
cirse con relacién & cultura de Rosa-
lia. A este propdsito, preguntamos
aos que dubidan dela e, cousa ainda
peor, atrévense a dicilo por escrito:
¢que figura literaria “inculta”, do sé-
culo XIX, colabora, ou é obxecto de
recensions eloxiosas, xa en vida, en
tantas revistas literarias e culturais
como o foi Rosalfa? Velai senén a lis-
ta cronoldxica das revistas nas que
publicou, ou que falaron dela e da
sta obra: La Discusion (Madrid), El Mu-
seo Universal (Madrid), La Iberia (Ma-
drid), Galicia (Madrid), El Contempord-
neo (Madrid), El Avisador. Diario
independiente (A Coruna), La Soberania
Nacional (Madrid), El Angel del Hogar
(Madrid), Revista de Espaiia (Madrid),
Lo Gay Saber (Barcelona), El Correo de
Galicia (editado en Ourense), Revista
Galaica (O Ferrol), El Heraldo Gallego
(Ourense), La Renaixensa (Barcelona),
La IHustracion Gallega y Asturiana (Ma-
drid), Revista de Galicia (Santiago), Faro
de Vigo (Vigo), Gaceta de Madrid (Ma-
drid), Gaceta de Galicia (Santiago), La
llustracid Catalana (Barcelona), La Voz
de Galicia (Montevideo), Los Lunes del
Imparcial (Madrid), La Nacién Espaiiola
(Buenos Aires), Epoca (Madrid), El
Porvenir. Diario democrdtico-progresista
(Madrid), e, por ultimo, a revista ita-
liana La Rassegna Nazionale (Firenze),
que publicou o 1 de xullo de 1885 un-
ha noticia moi gabanciosa de En las
orillas del Sar, que chegou & casa de
Rosalfa, en Padrén, o mesmo dfa do
seu pasamento, segundo relata Ma-
nuel Murguia.

5. No ano 1985 celebrouse o Cen-
tenario da morte de Rosalfa cunha
serie de homenaxes, entre os que bri-
llou de modo especial o “Congreso
Internacional sobre Rosalfa de Castro
e 0 seu tempo”, tido os dfas 15 a 20
de xullo en Santiago de Compostela
e outras cidades galegas; as Actas de
Congreso, publicadas en tres volumes,
quedan como testemufio imperece-
doiro da importancia daquel aconte-
cemento, e como xoia da bibliografia

Manuscrito de poemas de Rosalia

rosaliana. E por aqueles tempos can-
do estudiosos, mais sobre todo estu-
diosas, do mundo enteiro comezan a
insistir na reivindicacién do feminis-
mo de Rosalfa, moi presente na sia
obra, cousa que agora, vinte anos
despois, xa conta con moitos estu-
dios serios e profundos. Falta ainda,
en cambio, unha revisién mais ampla
e axeitada do papel de Rosalfa como
propulsora de ideas nacionalistas.
Digamos algo a este respecto.

Xa dende a publicacién de Canta-
res gallegos, en 1863, Rosalfa comezou
a ser obxecto de unha mitificacién e
unha deformacién moitas veces re-
cordadas, porque ela resultaba politi-
camente “perigosa”’. Nés tivemos a
fortuna de que nos fose confiada a
edicién critica, realmente a primeira
edicién critica, de toda a poesia gale-
ga de Rosalfa, que foi publicada en
dous volumes por Edicidéns Sotelo
Blanco, en 1992 e 2004. Pois ben,
Cantares gallegos sae en Vigo, en 1863,
mais o cantar 15, “Adios, rios; adios,
fontes”, aparecera dous anos antes
en Madrid, na revista El Museo Univer-
sal, onde levaba por tftulo “jAdios
qu’eu voume!”. No poema, 0 eu-poé-
tico que lamenta que ten que aban-
donar Galiza, na edicién de 1863 di:

Mais son probe e jmal pecado!

A mifia terra n'é mifia,

Qu'astra lle ddn de prestado

A veira por que camiia

O que naceu desdichado.

No entanto, no texto publicado
en El Museo Universal, a queixa era
moito mais dura, pois a continua-

Xa dende a publicacion de Cantares gallegos, en
1863, Rosalia comezou a ser obxecto de unha
mitificaciéon e unha deformacién moitas veces
recordadas, resultaba politicamente “perigosa”

cién desta estrofa fa outra que resul-
taba absolutamente critica da situa-
cién social do pobo galego. Dicia asi:

Por xiadas, por calores

Desde qu’amariece ¢ dia

Dou d terra os meus sudores,

Mais canto esa terra cria

Todo... todo ¢é dos sefiores.

Sirva como exemplo e testemufio
da moita e profunda denuncia social
que hai non sé en Follas novas e En las
orillas del Sar, mais tamén en Cantares
gallegos, que, non obstante, acostuma
presentarse como un libro meramen-
te folclérico. En tan supostamente
folclérico libro atépase a declaracion
nacionalista més grande e mais sen-
tida que se escribiu nas poesfa gale-
ga do século XIX:

Probe Galicia, non debes

Chamarte nunca espaiiola,

Qu'Espaiia de ti s'olvida

Cando eres jay! tan hermosa.

Cal si na infamia naceras,

Torpe, de ti s'avergonza,

Y d nay qu'un fillo desprega

Nay sin coragon se noma...

Vefiamos agora aos nosos dfas.
Ollando cara a un pasado non moi re-
moto, as bases do nacionalismo gale-
go atdpanse, entre outros escritores e
idedlogos, en duas figuras de princi-
pios rexionalistas, dun lado Manuel
Martinez Murguia, doutro Alfredo Bra-
fias, autor do libro El regionalismo, Bar-
celona, 1889. Pois ben, dende a pers-
pectiva politica actual, a figura de
Murgufa é admirada, defendida e rei-
vindicada polas forzas progresistas, e
de modo salientable polo BNG, men-
tres que a figura de Brafias parece a
veces terse convertido en “propieda-
de” da dereita mais cavernicola, sobre
todo do PP. Por contra, resulta curio-
so comprobar de que maneira léxica e
natural tanto Murguia como Brafas
senten un fondo respecto e admira-
cién pola obra de Rosalfa, pois ven
nela un vehiculo das ideas rexionalis-
tas que, cada un & stia maneira, de-
fenden e propugnan. Agora, despois
da publicacién das Cartas de Murguia e
outros documentos, teremos que es-
tudar de novo de que maneira Mur-

gufa influfu en aspectos da obra da
stia dona, porque sabfa dende sempre
que por medio dela podian espallarse
de modo moi axeitado aquelas ideas
rexionalistas, defensoras dunha pa-
tria galega propia, que compartian e
defendfan Rosalia e Murguia m

' A Corufia, Fundacién Pedro Barrié de la
Maza Conde de Fenosa, 1991-1993.

? Rosalia de Castro, Poesia galega completa |
Cantares gallegos, Edicién de Andrés Poci-
fla e Aurora Lépez, Santiago, Sotelo
Blanco, 1992; Poesia galega completa 11 Follas
novas, Poemas soltos, traducciéns, Santiago,
Sotelo Blanco, 2004.

* Santiago, Ediciéns Laiovento, 2000. Da-
tos novos ten a version espafiola, publi-
cada pola mesma editorial en 2004.

¢ Cartas a Murguia 1, Edicién, introduccién
e notas Xosé Ramoén Barreiro Ferndndez
e Xosé Lufs Axeitos, A Corufa, Funda-
cién Barrié, 2003; Cartas a Murguia 11, Ed.,
intr. e notas X. R. B. F e X. L. A,, A Coru-
fla, Fundacién Barrié, 2005.

° Texto galego segundo a edicién de M?
Pilar Garcia Negro, Vigo, Promociéns
Culturais Galegas, 2004, p. 41; o orixinal
é: A. Gonzélez Besada, Discursos leidos ante
la Real Academia Espaiiola en la recepcion pu-
blica del Excmo. Sr. D. Augusto Gonzdlez Besa-
da el dia 7 de mayo de 1916, Madrid, Impr.
Clasica Espafiola, 1916, p. 36.

° Vede o noso Rosalia de Castro. Estudios so-
bre a vidae a obra, cit., pp. 36-37, onde co-
mentamos a abundante documentacién
existente sobre esta representacion.

7 M2V, Alvarez Ruiz de Ojeda, “Rosalfa de
Castro, actriz: noticias e documentos”,
Rev. de Estudios Rosalianos 1 (2000), pp. 11-
43,

¢ R. Carballo Calero, Contribucién ao estudo
das fontes literarias de Rosalia, Lugo, Edicio-
nes Celta, 1959.

’ R. Carballo Calero, Op. cit., pp. 23-24.

1 Cartas a Murguia, cit., vol. 1, pp. 231-232.
''R. Carballo Calero, “Referencias a Rosa-
lfa en cartas de sus contemporaneos”,
Cuadernos de Estudios Gallegos 18 (1963),

pp.303-313.

2 Cartas a Murguia, I, p. 363.

" Cartas a Murguia, 1, p. 493.

1 Cartas a Murguia, 11, p. 18.

> Cartas a Murguia, 11, pp. 389-390.

Francisco Rodriguez Sanchez

Manuel Murgufa, ao contrario que
Rosalfa, tivo unha longa vida, aden-
trdndose 23 anos no século XX. O
prolifico historiador, ensaista e arqui-
veiro, conviviu en matrimonio cunha
muller de “enérgico caracter”, segun-
do el (Rosalia de Castro, en Los Precurso-
res, 1885). Perseguida pola desgraza,
camifiou sobre “el abismo de sus pro-
pios pensamientos” (ibidem). O esposo
non poupou clareza en termos abs-
tractos, reconecendo os poucos dfa
de felicidade dos que a sta muller
desfrutou en vida, os contratempos e
golpes de maltrato que padeceu. Nun
momento histérico no que as mulle-
res debfan ser “sin hechos ni biogra-
fifa”, admitfa que Rosalfa era unha
alma feminina “atormentada”, tor-
mento que, tratandose dunha muller,
sempre resultaba maior por incomu-
nicabel socialmente. As mulleres de
grandes dotes intelectuais, como era
a sla esposa, tinan que aceitar unha
“muerte gloriosa (...) el dfa que entran
en el hogar conyugal para ser égida”
(ibidem)

Murgufa aludiu ao mar de contra-
riedades que perseguiron a Rosalia,
especialmente apds 1877. Nés pode-
mos constatar que, a partir desa data
sobre todo, hai fendmenos politicos
e econdémicos, sucesos familiares que
contriblen a que a sensacién rosalia-
na sexa de maior derrota e desespe-
ranza. Estamos no réxime da Restau-
racién, previo fracaso do sexenio
revolucionario. Entre moitos desen-
cantos, Rosalia ve como se esvae a
posibilidade dun Estado Espafiol
plurinacional. O seu corazén é atrave-
sado pola dor derivada da morte en
accidente do seu fillo Honorato Ale-
jandro, antes de cumprir os dous
anos. As dificultades econémicas pa-
ra facer fronte ds necesidades fami-
liares abren o umbral da pobreza sen
requilorios. Murgufa aféstase por
mais tempo do fogar. Malia o seu si-
lencio e recollemento, padece ata-
ques de menosprezo como muller e
escritora. Sente o deterioro fisico
progresivo e irreversibel: a sta Gltima
filla, Valentina, nace morta, pasados

Rosalia,

matrimonio e opcidon
afectivo-sexual

A morte de Rosalia (cadro da sda casa-museo)

a penas tres meses do accidente mor-
tal de Honorato. Murguia recofiece
que as adversidades acabaron por
dobregar “alma tan enérgica y apasio-
nada” (ibidem). Desafortunadamente
non escribiu o libro que Rosalia me-
recia, malia ser consciente de que os
escritos entusiastas a ela referidos
descofiecian o que fora a sda alma.
Asf o afirmaba a altura de 1917 (De la
importante influencia que en su tiempo tuvo
en Galicia la obra literaria de Rosalia de
Castro, en La Temporada en Mondariz, 22
de xullo 1917).

Xa que logo, Murgufa era cons-
ciente da dignidade persoal, da pode-
rosa capacidade intelectual, da bon-
dade e enerxia da muller con quen
casara. Asemade sublifiou a disposi-
cién rosaliana a recofiecer a Galiza
como “la Unica patria y la patria de
sus hijos” (Los Precursores). Para Ro-
salfa a Unica saida non convencional
estaba na profesién de escritora, ten-
do en conta a sta capacidade poéti-
ca. Murguia é reiterativo indicando o

‘*

desencanto sentimental sufrido por
Rosalfa na mocidade. Alude ao seu
desamparo nun Madrid no que non
via horizontes. O seus status socio-
econémico, a falta de contactos ade-
cuados, o seu carécter nada proclive
ao disimulo e & notoriedade, coutaba
as slas ansias de intervir socialmen-
te. O cofiecemento persoal mutuo
acabou en matrimonio, xa encinta
Rosalfa. Como lembraba Augusto
Gonzélez Besada (Rosalia Castro. Notas
biogrdficas, 1916), a parella estaba tan
sobrada de capacidades intelectuais
como escasa de recursos. Nestas cir-
cunstancias, ela estaba abocada a
unha especie de ansiedade autorial:
tifia dificultades para publicar e sem-
pre por intercesién do marido; era
proclive a indagar ou desvendar o
que habfa de estrafio ou anormal na
realidade, actitude que era fonte de
conflito, a comezar pola stia adhesién
patridtica a un pafs, a un pobo, des-
prezado. Proclive a expresarse con in-
tencionalidade na escrita, como in-

Rosalia conxugou sempre o abismo do seu
pensamento, o desacougo e a dor proprias cunha
grande capacidade de identificaciéon e comufién
coas dores e os sufrimentos colectivos

Manifestacién contra a escolas laicas en Santiago a principios de século. A atmdsfera de
fundamentalismo relixioso afogaré a creatividade ainda durante décadas logo da morte de Rosalia

tervencién publica rexeneradora, es-
taba & vez premida polo coidado e as
necesidades dunha familia numero-
sa, nada menos que seis fillos a ali-
mentar e educar. Independente no
seu criterio, era sensibel ao dardo
maledicente e 4 ameaza social, cando
evidenciaban inxustiza e hostilidade
contra a dignidade de Galiza e a ca-
pacidade de pensamento libre da
muller. Consecuentemente, a comu-
nicacién de Rosalia con Murguia pro-
ducfase no campo das ideas, no acti-
vismo das urxencias a prol da
rexeneracién do pais e da restaura-
cién da sta lingua e literatura, papel
no que ela tina un valor relevante e
insubstituibel. Nesta funcién sempre
contou co amparo intelectual e o res-
peito do marido, que admiraba a sda
capacidade e talento artfsticos. En
Madrid, lonxe da patria, ela con sen-
sacién de desterro e sen perspecti-
vas, cofiecéranse, seguramente tendo
noticias un da outra previamente. Ro-
salfa non era precisamente unha mo-
za vulgar no Santiago da década dos
50. Actriz, recitadora e cantante, de
comportamento aberto e sen prexuf-
z0s, incluindo a amizade con mozos,
non pasaba inadvertida nos circulos
democréaticos ou conservadores san-
tiagueses. Rodriguez Seoane, Aurelio

Aguirre, Eduardo Pondal, entre ou-
tros, partillaban con ela actividades e
amizade.

O inconveniente para Rosalfa, co-
mo muller que non querfa limitarse a
“ocupaciones propias de su sexo”, tal e
como o padrén e a documentacién pa-
blica aludian 4s mulleres casadas, non
desapareceron pola comufién espiri-
tual e a axuda social de Murgufa. As li-
mitaciéns e inconvenientes provifian
dun sistema instaurado socialmente e
de grande peso obxectivo. A comezar
polo feito de que, actuando Murguia
como mascardn de proa perante as ca-
sas editoriais para lograr a publicacién
da obra da stda muller, alimentaba a
opinién de que era el quen a inspiraba
e mesmo quen a escribfa. Convertiase
asi Rosalfa no seu produto, opinién
que foi mesmo debidamente contesta-
da, con ironfa punzante, por ela (“Las
Literatas”, Almanaque de Soto Freire para
1866). En efecto, amizades do matri-
monio, vinculadas ao mundo editorial,
deron a luz as stas obras, inicialmente
en ambitos democraticos e progresis-
tas especialmente: J]. Compafel, La
Crénica de Ambos Mundos, El Museo Uni-
versal, Diario de La Corufia, Soto Freire, La
Propaganda Literaria de Alejandro
Chao... Obrigados a unha convivencia
familiar irregular por mos dos avatares

politicos e das dificultades econémi-
cas, esta irregularidade agudizouse so-
bre todo coa Restauracién, desde
1875, o que coincide coa visién mais
problemética do mundo e coa angus-
tia e o desacougo méis punzante en
Rosalfa. Os fillos sempre estiveron a
cargo dela, contando sempre ao seu
carén con familiares maternos e cria-
das da sta confianza.

Poren, xa a partir de 1871, Rosa-
lfa detecta maiores dificultades para
abrirse paso no mundo editorial,
Xusto no momento no que non hai
censura. Lémbrese que Follas Novas
tarda case 10 anos en ver a luz unha
vez xestada, por certo, gran parte de-
la no desterro de Simancas, e non re-
sulta o éxito que tifa significado
Cantares Gallegos, cando menos nas
minorfas cultas e na emigracién
americana. Hai aqui un punto de in-
flexiéon en relacién & sua participa-
cién activa na creacién dunha litera-
tura nacional en lingua galega: a
célebre desercién da que tanto se
ten falado e que, sen lugar a ddbidas,
foi provocada pola hostilidade exter-
na, como moi ben recofiece Murguia
tamén nos dous textos xa citados. Os
libros que seguen a Follas Novas, El
Primer Loco (1881) e En las Orillas del
Sar (1884), expresan a derrota, a sta
posicién actitudinal, a dignidade, o
recollemento social, sen renunciar a
un patriotismo aceirado. Son tamén
intentos de procurar ingresos nun
mercado en lingua espafiola, que
tampouco lle foi nunca favordbel.
Rosalfa deixa de escreber prélogos
en prosa para xustificar ou explicar
os seus libros de poemas, porque xa
non hai nada que explicar nen que
xustificar. S6 existe a conviccién de
deixar constancia dunha experiencia
histérica e psico-social.

Rosalfa conxugou sempre o abis-
mo do seu pensamento, o desacougo
e a dor proprias cunha grande capaci-
dade de identificacién e comundn co-
as dores e os sufrimentos colectivos.
Asi se converteu nunha especie de hi-
pdstase do pobo galego como pobo
negado, das sudas clases populares,



como desprezadas, das mulleres co-
mo marxinadas, do anormal no terreo
afectivo-sexual, do non oficial e pos-
tergado no terreo cultural e lingiifsti-
co. As circunstancias tiveron unha
grande importancia na evolucién de
Rosalia e nas posibilidades de desen-
volvemento das slias capacidades,
como sen dibida o tiveron na posibi-
lidade dunha vida libre e feliz para
moitos sectores do xénero humano.
Falamos de que nela cobra moita im-
portancia a explicacién-revelacién do
estrafio. Non se calibrou ainda debi-
damente o feito de que toda a stda
obra esté tinxida polo afdn de inda-
gacién e revelacién desde o pasmo
perante o estrafo, o ignorado, o inex-
plicédbel, o tabld, o presentido pero
non exteriorizado nen concretado.
Neste aspecto falta ainda moito por
clarificar. Rosalfa revela con simbo-
los, exposicién de situaciéns chocan-
tes, angustias, conflitos da concien-
cia e externos, entre outros, o que
poderiamos denominar unha terceira
opcidn afectiva e sexual, a que non se
reduce ao binomio home/muller he-
terosexual. Curiosamente é na déca-
da dos 60 do século XIX cando algtins
intelectuais alemans, sen dibida pa-
ra salvaren os homosexuais da perse-
cucién e do pecado, chegaron a falar
dun terceiro sexo. Rosalfa, concreta-
mente en El Caballero de las Botas Azules,
representa a Musa, a inspiradora do
novo mundo, nun ser andréxino, un
terceiro sexo. Ao longo da novela
asistiremos precisamente a lecciéns
de tolerancia e apertura no terreo dos

afectos, con claras insinuaciéns ho-
mo-erdticas entre personaxes mascu-
linos e con potente critica do signifi-
cado dos estereotipos heterosexuais
para as mulleres burguesas. Moitos
misterios, moito do inefabel presente
en poemas de Follas Novas ou En las
Orillas del Sar esta vinculado & angus-
tia que provoca o desexo que non se
asume socialmente. O amor que non
se atreve a dicer o seu nome esta li-
teralmente aludido por Rosalfa en
“Santa Escoléstica”, o primoroso e
potente poema claramente biogréfico
de En las Orillas del Sar: a expresion
apaixonada dun amor en chave ho-
mofilica, enlevo perante a fermosura
dunha santa e insinuante significado
simbdlico de querubins e serafins na
imaxinarfa catdlica. Un seu amigo e
admirador, Alfredo Vicenti, na critica
a El Primer Loco (La llustracion Gallega y
Asturiana, nimero 14, 18 de maio de
1881) fala &s claras de que o protago-
nista é un personaxe travestido: un
corpo de home que esconde alma de
muller. O inefdbel en Rosalfa pode
concretarse a través do traballo de
aproximacién e de esforzo desvenda-
dor representado pola sia escrita li-
teraria.

Cantas mulleres foron capaces,
como ela, de revelar os paradoxos, as
contradiciéns e o desacougo que, a
nivel persoal e colectivo, padecia a
humanidade? Cantas, naquel contex-
to histdrico, o fixeron e, en particular
do seu status econémico, da sda pro-
cedencia social e dentro dun matri-
monio con multiples fillos e necesi-

Rosalia-Murguial dissior

Virginia Woolf

dades? Cantas desde unha perspecti-
va ideoldxica similar? Cantas escrito-
ras padeceron os abismos da incom-
prensién publica e de ameaza social
até tal extremo ? Cantas chegaron,
pese a ser tan mostrativa dun drama
vivido persoalmente, a seren tan sim-
bélicas dunha nacién?. Desde logo
nen Pardo Bazan no século XIX nen
Virginia Woolf no XX poden compa-
rérselle. A primeira non tifia o seu
status econémico-social e estaba in-
tegrada na Restauracion. A segunda é
doutro tempo histérico moi poste-
rior, e polas slias posiciéns psiquicas
e sociais méis individualista. Posibel-
mente si tefian pontos de contacto
Rosalfa e Virginia por unha certa ten-
dencia 4 autodestrucién, mesmo ao
suicidio, e o que xa denominamos
ansiedade autorial.

A biograffa rosaliana vaise debu-
xando devagar, saindo das brétemas
da normatividade falsificadora, para
pasar a exteriorizar o conflito e a es-
trafieza, o pasmo polo non asumido
nen permitido. O desacougo polo
desexado e non logrado. Estamos in-
mersos nunha fase critica de longo
percurso. Temos de lograr mais cofe-
cementos biograficos externos ainda
ocultos e censurados. Temos que se-
guir indagando na sta obra literaria.
O pobre Murguia, 4 altura de 1862, no
seu Diccionario de Escritores Gallegos, re-
ferfase sintomaticamente & escritora
Rosalfa como “madre y esposa aman-
te, como fue hija carifiosa”. Xa entén
pretendia agachar o que el mesmo
sabia e estaba a cada paso mais ac-
tuante na obra literaria da stia muller:
0s abismos do seu pensamento. Non
mentia Murgufa. S ocultaba unha
parte substancial da verdade. Nos de-
rradeiros anos da sua vida, recorreu a
facelo en grao mais considerdbel: ha-
bia que lograr recofiecemento e inte-
gracién para Rosalfa. Sublifiando os
aspectos mais problematicos e hete-
rodoxos non o lograrfa, para alén de
descubrir os segredos mais doloro-
sos que o afectaban ou recofiecer a
existencia de abismos para el inefé-
beis... m

10Sior | Rosalia-Murguia

Sombra do meu

asombro

O QUE ViAS NO ESPELLO

Dagquelas que cantan as pombas e as frores ...
Rosalfa

Ouh rosa, Rosalfa, ao outro lado, un nome
orballando palabras na fervenza das horas
para dicir o abraio do que vias no espello:
Estadea de escravas, toda a noite no rostro,
todo o mundo nas costas, collidas na arafieira
de paixdns e velenos no amor que inventaron.

Oh rosa, Rosalfa, a ser alén dos mortos

por fin dona de ti, do lume das avoas

e das nais e das fillas por séculos infindos.

Por séculos e séculos de mulleres sen nome,

e tamén sen palabra, que verteron carraxe

no teu cuspe e un berro no teu berro acedisimo.

Oh rosa, Rosalfa, que o lume das avoas

e das nais e das fillas, o que xa esta contigo,
sexa sempre connosco, desbote a negra sombra,
asombre a noite negra da xeira desigual,

do pago desigual, da vontade cativa.

E que voen as pombas e que murchen as flores:
Somos donas de nds para sermos mulleres.

VELA{f A MULLER

Mais ve que o meu corazén
¢ unha rosa de cen follas.
Rosalfa

Velai a muller que baila soa

no cavorco da noite:

Verte entre os pés a rosa de cen follas
como unha chuvia maina desfollada,
e ondas dun mar de cinsa

van e vefien nas praias da cintura.
Velai a muller que canta soa

nos ofdos do vento:

A gorxa ensanguentada e o alarido,
0 salmo e o murmurio e o salouco,
0 eco e o silencio,

o tanxer dunha citara sen cordas.

Velaf a muller que vai ao porto

e chama polos barcos:

Vefien coa proa rota no horizonte,
chegan coa treboada nas enxarcias,
ela sempre vixfa

e pon velas de sofios polos mastros.

Velaf a muller que esta parindo
un pafs coa palabra:

Marica Campo

Nai en verbo de amor a encherlle a boca
que ten leite de seu para crialo,

terra ou Rosalia,

clara estirpe de ndés cara ao futuro.

HAI UNHA MOITEDUME

“... i ali onde o corvo pousa
soia enterrada estd”.
Rosalia

Tecfas, teceld, sefiora Rosalfa,
fios de sombra para o teu asombro
nun ritual sen pombas e sen flores,
igual que un suicidio.
Pendurabas da lda,
como un cadro tristfsimo, a canseira dos dias,
todo o abraio de ser, toda a carraxe
de vivir nun pafs deshabitado
polos seus moradores hora a hora.

Soa diante do espello, eras ti e eras todas
a recontar moedas de desgracia
ou doas dun tesouro envelenado e falso.

Camifio do areal... e ninguén te esperaba,
botoute féra o mar...

Mais somos multitude
cegada pola luz da Negra Sombra
a salmodiar un nome: Rosalfa.

LENDO A ROSALIA

Se desangro o delirio no vifio da palabra

vés da idade distante, toda a morte vadeas.
Apartando sudarios e fitas e coroas

acodes ao meu porto e eu tefio sobre a mesa

a vida que nos deches: Follas Novas, Cantares,

o teu sangue ancorado nesta beira da ausencia.

Chegas, falas e acendes a candea de novo,

alentas ao meu lado, ddsme luz a mancheas

e tamén me dds sombra, e tamén me das medo

e unha dor que me abrangue e me afoga e me medra.

E sinto que te quero, que es da mifia casa,
mifia nai, mifia amiga, a mifia compafeira.
E déiome de ti e quero acalentarte,

pero xa te me vas para baixo da pedra.

Non acho crisantemos para enganar a morte
cando cala a tta voz ferida de camelias.

(1996)



Fundacion
Bautista Alvarez \

de Estudos Nacionalistas

Revista Terra e tempo

Unha das actividades da Fundacién Bautista
Alvarez de Estudos Nacionalistas ¢ a edi-
cion de revistas, primordialmente da cabeceira
histérica Terra e Tempo editada pola Unién do
Povo Galego (UPG) desde 1965 até o 2003.

O Terra e Tempo, desde xullo de 2004, pasa a editarse dun xeito auténomo da UPG, o que lle permite un ritmo de traballo

propio. Ao mesmo tempo segue a lifia editorial que vifia mantendo desde a sua fundacién, animado polo ideario nacionalista, e
de af que recuperemos a sla numeracion que, sumando os das diferentes etapas (105 na sta primeira, 1965-1994, e 24 na
segunda, 1995-2003), arrancou de novo a partir do nimero 130. O obxectivo actual é recoller achegas para clarificirmonos
na comprension do acontecer actual das mais variadas tematicas desde unha o6ptica galega

A derradeira leccion CCCV, Cine Clube Carlos Varela P rod UCCI é n de auleV' Sua|s

do mestre Veiga 1945-1980 (en coproducién)

O pensamento e as imaxes deben e tefien que
complementarse na sta funcién divulgativa
e/ou instrutora.

Xa son varios os audiovisuais que tefien saido
da factoria nacionalista.

Peregrinaxes, Viaxando
con Manuel Marfa E——

Bautista Alvarez, unha
vida para unha nacién

Libros

A Fundacién Bautista Alvarez quere, a través da edicién da sta coleccion de libros,
iluminar cuestiéns cardinais da historia do nacionalismo contemporéneo e da Galiza
no seu conxunto.

Bautista Alvarez. 40
anos da UPG, 40

perguntas de Maria
Pilar Garcia Negro

Os cadernos activos

Baixo este titulo iniciamos unha colecciéon de folletos e DVDs sobre diver-

h = sos temas que contriblan a unha maior formacién nos fundamentos do
i nacionalismo galego. Cada folleto acompafiarase dun DVD de 30 minutos
| que seré unha entrevista co autor ou autora de cada Caderno, respodendo

a preguntas que se lle faga sobre o tema tratado. Comezamos o primeiro
sobre o idioma.

